Mövzu 5.
Ekstremal idman turizmi

Son illər turizmin macəra turizm növü - əsas məqsədi yeni duyğular, təəssüratlar, turistin fiziki formasının yaxşılaşdırılması və idman nəticələrinin əldə olunması olan, aktiv hərəkət vasitələrindən istifadəni nəzərdə tutaraq, təbiətdə istirahətlə əlaqədar olan növü inkişaf etmişdir. Xüsusi növlərə macəra turizminin ayrıca bir növü, daha dəqiq desək – ekstremal turizm aiddir ki, o da hal-hazırda yüksək templərlə inkişaf edir. Aktiv istirahət növləri adi turistlər arasında daha çox tərəfdar toplamaqdadır. Bu və ya digər idman turizmi növünün keçirilmə yerindən asılı olaraq, onu aşağıdakı kateqoriyalara bölmək lazımdır:  
· Ekstremal turizmin su növləri
· Eksremal turizmin yerüstü növləri
· Ekstremal turizmin dağ növləri
· Ekstremal turizmin hava növləri
· Ekstremal turizmin ekzotik növləri
Ekstremal turizmin su növləri.Su turizmi – idman turizminin bir növü olub, marşrutun su səthi ilə dəf olunmasından ibarətdir. Su turizmin bir sıra növlərini ayırırlar: raftinq, yelkən turizmi, dayvinq, veykbordinq, su xizəyi, vindsörfinq, kayakinq və s.
Dayvinq (sualtı dalma, dalğıclıq)bütün dünyada çox məhşurdur. Bu, ekstremal turizmin kifayət qədər bahalı növüdür. Ümumi hazırlıq və təhcizat yeni başlayan turistlərə təxminən 1000 ABŞ dollarına başa gələ bilər. Avadanlığın alınmadığı halda ilk tura hazırlıq qiyməti 250 ABŞ dollarına qədər süşə bilər. Lakin bu zaman geyim, akvalanq və digər lazım olan avadanlığın kirayəsinə təxminən 30-40 ABŞ dolları xərclənəcdir. Ümumilikdə isə keyfiyyətli avadanlığın tam dəstinin qiyməti 1500 ABŞ dollardan başlayır.  
Veykbordinq su xizəyi, snoubord, skeyt və sörfinqin kombinasiyasıdır. Motorlu qayıqqısa və enli sörfinq taxtası üzərində duran reyderi dartıb aparır. 30-40 km/s sürətlə hərəkət edən və göyərtəsində əlavə ballast (yük) olan motorlu qayıq özündən sonra dalğa əmələ gətirir ki, reyder də onu tramplin kimi istifadə edir. Tullanış zamanı bir çox fəndlər yerinə yetirmək mümkündür. Veykbordinqin iki əsas istiqaməti vardır:veykbord-qayıq və veykbord-elektrodartma (kabel veykbordinqi). Qayıqlı veykbordinqdə idmançı qayığın dalınca gedərək fal adlanan kəndirdən tutur və müxtəlif fəndlər yerinə yetirir. Kabelli veykbordinqdə idmançının su üzərində hərəkəti qayıq əvəzinə mexanikləşdirilmiş kanat-buksir qurğusu vasitəsilə həyata keçirilir. Xüsusi dairəvi qurğular var ki, onların köməyilə dairə üzrə (veyk-parklar) hərəkət və reversiv qurğular vasitəsilə irəli-geri hərəkət baş verir. 
Avropa ölkələrində kabelli veykbordinq özünün əlçatan və ekoloji olması ilə əlaqədar olaraq, qayıqlı veykbordinqə nisbətən daha çox inkişaf etmişdir. Avropa ərazisində 100-dən çox veyk-park tikilmişdir. Veykbordinq 1990-cı illərin əvvəllərində daha sürətlə inkişaf etməyə başlamışdır. Bu turizm növü - su idman növləri arasında, vaxtilə snoubordun qış idman turizm növləri arasında həyata keçirdiyi inqilab həyata keçirmişdir. Tam veykbord avadanlığının qiyməti – 400 ABŞ dolarından başlayır. 
Su xizəyi aktiv idman növləri içərisində ən məhşurlarındandır. Bu xizəklər dağ və qaçış xizəklərinin layiqli əvəzedicisi hesab olunur. Su xizəkləri ilk dəfə 1922-ci ildə Minnesota ştatının sakini, amerikalı Ralf Samuelson tərəfindən icad olunmuşdur. O, ilk dəfə olaraq, adi qış xizəyi ilə eksperiment apararaq, onları su üzərində istifadə etmək qərarına gəlir. O, iki enli küknar taxtasına bərkidici birləşdirərək onları ilk dəfə Leyk-Siti gölündə sınaqdan keçirilmişdir. Daha sonra 1925-ci ildə daha bir amerikalı Fred Uoller, 1928-ci ildə isə Don İbsen də bir-birlərindən xəbərsiz su xizəkləri icad etmişlər. Bu idman növü sürətlə inkişaf etmiş və o qədər populyarlaşmışdır ki, 1998-ci ildə Yunanıstanın Olimpiya komitəsi su xizəklərini 2004-cü il Afinada keçirilən Olimpiya oyunları proqramına daxil etməyi məsləhət görmüşdür. Lakin BOK bu barədə qərarı qəbul etmədi.  
İlk əvvəl su xizəklərinin taxtadan hazırlanmasına baxmayaraq, hal-hazırda onlar yüngüllüyü və daha yaxşı sürüşməni təmin etmək məqsədilə köpükləndirilmiş plastik – penopoliuretandan hazırlanır (buna baxmayaraq, bəzi istirahət baza və kirayə məntəqələrində hələ də taxta xizəklərə rast gəlmək olar). Su xizəyi ilə məşğul olmaq üçün 4 əsas tərkib hissə lazımdır: su xizəyi, xilasedici jilet, əlcəklər və hidrokostyum. Xizəklərin qiyməti 120-1000 ABŞ dolları arasında dəyişir, digər avadanlığın (hidrokostyum, əlcək, xilasedici jilet) qiyməti də təxminən 150 ABŞ dollarına bərabərdir. 
Sörfinq qeyri-sürüşkən səthə malik olan plastik oval taxta üzərində üzmədir. Sörfinqin yaranması sonradan vinsörfinqin formalaşmasına gətirib çıxarmışdır. Sürətli külək olduğu halda sörfinq taxtası üzərində 10-12 m/san sürət yığmaq mümkündür. Bu gün üçün rekord 70 km/s.-dan artıq təşkil edir. 
Sörfinqin müxtəlif növləri vardır:
· Uzun taxtalarda (3m.-ə yaxın) sörfinq – uzun taxta daha tarazlıdır, lakin döndürülməsi daha çətindir və buna görə də onlardan adətən yeni başlayanlar istifadə edir.
· Qısataxtalarda (180 sm.-ə qədər)sörfinq–qısataxtadahayüngüldürvədaharahatdönür.
· Tow-in-sörfinq –taxtalar,yıxılmamaq üçün xüsusi ilmələrlə təhciz olunmuşdur. Belə ki, böyük dalğalar olarkən və küləkli havada sörfer havada çoxlu vaxt keçirir. İdmançını dalğa üzərindən çıxarmaq üçün dartıcı qüvvədən, məsələn, su motosikletindən istifadə olunur. Dartıcı qüvvə ona görə istifadə olunur ki, dalğaların sürətinin çox böyük olması demək olar ki, dalğanı müstəqil şəkildə tutmaq imkanını azaldır;
· Bodibordinq –qısa yumşaq taxta üzərində uzanıqlı şəkildə həyata keçirilən sörfinqdir;
· Bodisörfinq –sörfinq ayaqda qısa lastlar və əldə başı yuxarı qaldırmaq imkanı verən əlcək, uzanıqlı şəkildə həyata keçirilir.
Sörfinqin hələ eramızdan əvvə cənub yarımkürəsi dənizlərində (xüsusilə Sakit Okean) həyata keçirildiyi güman edilir.Polineziya sakinləri olan dənizçilər sahilə qayıtmaq üçün məcburi olaraq sörfinqdən istifadə edirdilər. Sörfinqin bu ilk forması geniş bir taxta ilə həyata keçirilirdi. Ceyms Kuk Taiti və Oahuya çatanda (1777-78) uzun bir taxta kano istifadə edərək əyləncəyə yönəlmiş sörfinqlə məşğul olanları gördüyünü bildirirdi. Avropalı missionerlər sörfinqin əxlaqa zidd olduğunu söyləmiş və bu səbəblə də 1821-ci ildə qadağan etmişdilər.
Havay adalarından olan məşhur üzgüçü Duke Paoa Kahanamoku Vaykikidə ilk sörfinq klubunu 1920-ci ildə qurmuşdur və sörfinq rəsmi bir idman növünə çevrilmişdir. Kahanamokunun 1968-ci ildə ölümündən əvvəl bu idman dünya miqyasında yayılmış və beynəlxalq sörfinq yarışları keçirməyə başlamışdır. İlk sörfinq taxtaları çox böyük olub, 70 kq-a qədər çəkiyə malik olmuşlar. Hal-hazırda sörfinq taxtalarının çəkisi əsasən 1 kiloqramdan yüngül olur.
Vindsörfinq yelkənli idman növlərinə aid olub, tarazlıq üçün qeyri-sürüşkən səthə malik olan plastik oval taxta üzərində yerdəyişmədir. Bundan əlavə vindsörf taxtasının aşağı korpusuna üzgüc-stabilizator birləşdirilir və taxtaya birləşdirilən kiçik yelkənə malik olur. Bu idman növü təxminən 1968-ci ildə ABŞ-da meydana gəlmişdir. İdman növü ilə məşğul olmaq üçün tələb olunan avadanlığın qiyməti kifayət qədər bahadır. Dəst şəkildə vindsörf – 1000 ABŞ dolları, əlavə yelkən dəsti (dirək, qik, yelkən) – 500 ABŞ dolları, hidrokostyum – 200 ABŞ dolları: cəmi 1700 ABŞ dollarına başa gəlir. 
Kayakinq su turizm növünün ən sürətlə inkişaf edən növlərindən biridir. Kayakinqlə həm tək halda həm də neçə nəfərlik kayaklardan istifadə etməklə məşğul olmaq mümkündür. Bu turizm növü kifayət qədər baha hesab olunur, belə ki, bu növlə məşğul olmaq üçün tələb olunan avadanlığın orta hesabla qiyməti 3000$  ABŞ dollarına başa gələcək.
Müasir kayakinqdə 3 əsas istiqamət inkişaf edir – avarlı slalom, rodeo vəaxım. Slalom kayakı və suyu hiss edərək kayak üzərində manevr etmək bacarığına əsaslanır. Rodeo, slalomdan fərqli olaraq yalnız yüksək səviyyəli texnikası ilə seçilmir, eyni zamanda rəqabətin tərkib hissəsidir. Kayak üzərində fristayl çay relyefinin fərqli xüsusiyyətlərindən istifadə edərək müxtəlif fəndlərin yerinə yetirilməsidir. Kayakçının avadanlığının tərkibinə: kayak, baş dəbilqəsi, qoruyucu jilet, ətək (suyun kayaka daxil olmasının qarşısını alır), rezindən hazırlanmış yüngül ayaqqabılar və avar daxildir. 
Raftinq kanoe və ya xüsusi bərələr vasitəsilə dağ çayı üzrə maraqlı və çox vaxt sürətli enişdir. Raftinq turlar içərisində ən çox müraciət olunan və hətta ən gənc turistlər üçün belə təhlükəsiz ola bilən turizm növüdür. Son illər bu turizm növü ekstremal istirahət xoşlayan turistlər tərəfindən o qədər marağa səbəb olomuşdur ki, bu turizm növü üçün yararlı hesab edilən çayların əksəriyyəti turistlər tərəfindən mənimsənilmişdir. Hal-hazırda turizm şirkətləri dünyanın istənilən nöqtəsinə raftinq-turlar təşkil edir. 
Flaybordinq (ing. dilindən tərcümədə fly – uçuş, board – taxta)həyatı boyu uçmağı öyrənmək istəyən insanlar üçün ideal idman növüdür. Lakin bu fəaliyyət növü tərkibində bunu bərk səth üzərində deyil, su səthi üzərində həyata keçirmək tələb olunur. Bunun üçün idmançı-flayborçular xüsusi su körükçüsünə (hava mühərriki), suyun ötürülməsi üçün şlanqa və reaktiv su botinkalarına malik olmalıdırlar. İki əl stabilizatoru su şırnağının gücünü tənzimləyir və uçuşa nəzarət edir. Nəticədə flayborder su üzərindən 10-15 m yüksəkliyə qalxaraq, müxtəlif fəndlər yetirərək uçmaq imkanı verir. Bundan əlavə xüsusi şou-proqramlar mövcuddur ki, onların keçirilməsi zamanı xüsusi təlim almış idmançı-flaybordçular su üzərində müxtəlif bacarıqlarını nümayiş etdirirlər. 
Ekstremal turizmin yerüstü növləri. Mauntinbaykinq get-gedə daha populyarlaşan idman növlərindən biridir. Populyarlığına baxmayaraq bu növ kifayət qədər bahalı hesab olunu, belə ki, yeni başlayanlar üçün velosipedlərin qiyməti təxminən 300-500 ABŞ dolları arasında dəyişə bilər. Arxa amortizatorlu professional dağ velosipedlərinin qiyməti 10000 ABŞ dollarına qədər ola bilər. Bundan əlavə avadanlıq və müxtəlif ehtiyyat hissələrinə də müəyyən qədər vəsait xərcləmək lazım olacaq ki, bu da təxminən 800 ABŞ dollarına başa gələcək. Bu məbləğ – yeni başlayanlar üçündür, professional bayker daha çox pul xərcləyir. 
	Mauntinbaykinq ekstremal idman növü kimi populyarlığı hələ XX əsrin 90-cı illərində Avropa ölkələrində qazanmışdır. Hal-hazırda mauntinbaykinqlə məşğuı olmaq üçün ilkin mərhələdə şosse velosipedindən istifadə olunur. Bu velosiped daha ucuz başa gəldiyinə görə öyrənmək üçün daha çox məsləhət görünür. Daha təcrübəli idmançılar artıq bilavasitə dağ velosipedindən istifadə edir. Dağ velosipedləri sürətinə görə şosse velosipedlərindən geri qalsalar da, çətin relyefdə əvəzolunmaz olub, daha baha başa gəlir. 
	Mauntinbaykinqin iki əsas istiqaməti fərqləndirilir: daunhill və trial. Daunhill daha çətin və ekzotik olub dağlardan sürətli enişdir. Bu növlə məşğul olmaq üçün çılpaq yamaclı qayalar və ya bulaq, çay, daş və odun qalaqlarından ibarət olan xüsusi marşrutlar seçilir. Daunhilldən əlavə gənclər arasında mauntinbaykinqin trial növü də son illər populyarlıq qazanmağa başlamışdır. Bu zaman idmançılar beton plitələri və metal qırıntılarından xüsusi konstruksiyalar hazırlayaraq, onlar üzərində müxtəlif fəndlər yerinə yetirirlər. Daunhill və trial ən travmatik idman növlərindən hesab olunur. 
	Speleoturizm mağaralara həyata keçirilən səyahətlərdir. Speleoturizmlə məşğul olmaq üçün ciddi fiziki, texniki və psixoloji hazırlığa malik olmaq lazımdır.
Spelestologiya turizmlə elmin qarşılıqlı əlaqəsi оlub, süni, antropogen mənşəli mağaralara həyata keçirilən turizm növüdür. Geniş anlamda spelestologiya süni yeraltı qurğular haqqında elmdir. Bu növə müraciət edən turistlər yeraltı şəhər strukturlarını, kanalizasiya sistemlərini, katakombalara səyahət edirlər. 
Х-yarışlar xüsusi idman növüdür ki, onunla məşğul olan turistlər fiziki baxımdan o qədər yaxşı hazırlıqlı olur ki, eyni zamanda qayalara dırmanmağı, at belində çapmağı, çay boyu kayak və bərələrdə səyahət etməyi, dağ velosipedi sürməyi və kəndir vasitəsilə şəlalələr boyu düşməyi bacarırlar. Bu insanlar müxtəlif komandalarda birləşərək 300-400 km-ə qədər məsafələri bacardıqları qədər sürətli keçmək məqsədi güdürlər. Buna bəzən multiidman və ya ekstremal (bəzən də macəra) yarışlar adı da verirlər. Dünya ölkələrində il ərzində təxminən 200 belə yarış keçirilir. Buna misal olaraq, Böyük Britaniya Birləşmiş Krallığı və şimali İrlandiya ekstremal yarışlar Assosiasiyası tərəfindən təşkil olunan iri yarışları göstərmək olar. 
Ekstremal turizmin dağ növləri. Alpinizmən ekstremal istirahət növlərindən biri hesab olunur. Bu gün alpinizm artıq sürətlə inkişaf edən və məhşurlaşan bir sənayeyə çevrilmişdir. Alpinizmin əsasının qoyulması həkim Mişel Qabriel Pakkardın və dağ bələdçisi Jak Balmın adı ilə bağlıdır. Onlar 1786-cı il avqustun 8-də dünyada ilk dəfə olaraq, Alp dağlarının ən uca nöqtəsinə - dəniz səviyyəsindən 4.810 metr yüksəklikdə yerləşən Monblan zirvəsinə qalxıblar.Bir qayda olaraq bu idman növü ilə məşğul olmaq və arzulanan zirvəni minimum itkilərlə fəth etmək üçün yay mövsümü seçilir. Lakin bəzi həyəcansevərlər qışda da alpinizmlə məşğul olurlar, mürəkkəb hava şəraiti və qar uçqunları isə səyahətə daha da həyəcan qatır. Bu cür insanlar dağlara özlərini sınamaq, risk etmək və maneələri dəf edərək zirvəyə qalxmaq üçün səyahət edirlər.
	Alpinizm avadanlığı kifayət qədər baha başa gəlir. Belə ki, keyfiyyətli avadanlığın tam dəsti ekstremal turistə 1500-2000 ABŞ dollarına başa gələcək. Lakin hal-hazırda həmin avadanlığı kirayə götürmək də mümkündür, bu halda onun qiyməti 10 günlük tur üçün təxminən 200 ABŞ dollarına bərabər olacaq.    
Dağ xizəyi aktiv istirahətin ən qədim növlərindən biridir. İllər ötdükcə dağ xizəklərində sürüşmək istəyənlərin sayı sürətlə artmışdır. Onu da qeyd etmək lazımdır ki, dağ-xizəkçilik servisi bu gün 10 il bundan əvvəlkinə nisbətən daha keyfiyyətli və rəngarəngdir. Demək olar ki, hər bir dağ-xizəkçilik kurortunda həm professionallar, həm də yeni başlayanlar üçün nəzərdə tutulmuş yamaclar mövcuddur. Dağ-xizəkçilik avadanlığı: xizəklər, bərkidicilər, dirəklər, botinkalar, geyim dəsti, dəbilqə, maska, əlcəklər orta hesabla 700-800 ABŞ dollarına, kirayəsi isə təxminən gündəlik 30-40 ABŞ dollarına başa gələcək.  
Snoubordinq xüsusi təhciz olunmuş taxta üzərində dağ yamaclarından enmədir. Bu növ, dağ-xizəkçiliyinə nisbətən daha aqressiv, aktiv və ekstremal hesab olunur. Snoubordinq ayrıca idman növü kimi XX əsrin 60-cı illərində ABŞ-da təşəkkül tapmışdır. Yeni idman növünün əsas tərəfdarları – yay aylarının intizarında olar sörfinqistlər olmuşlar. Rusiyada snoubord kütləvi şəkildə 1990-cı illərdən inkişaf etməyə başlamışdır. 
Heliski  (ing. Heliskiing) dağ-xizəkçilik idmanının, friraydın tərkib hissələrindən biridir. Onun əsas məğzini xüsusi hazırlanmış yamaclardan kənarda yerləşən, əl dəyilməmiş dağ yamaclarına vertolyotla gətirilərək, ordan yamac boyu sürüşmə təşkil edir. Qalxma üçün vertolyotdan istifadə etmə insan tərəfindən dəyişdirilməmiş təbiət şəraitində, başqa şəkildə çıxmaq imkanı demək olar ki, olmayan ərazilərdə dağlardan düşmənin müxtəlif variantlarını axtarıb tapmaq imkanı verir. 
Heliski, dağ-xizəkçiliyin ayrıca bir növü kimi təxminən XX əsrin 60-cı illərindən populyarlaşmağa başlamışdı. Vertolyotun tipindən, yük qaldırma qabiliyyətindən asılı olaraq, xizəkçi qrupunda bir neçə nəfər ola bilər. Qrupu adətən bu və ya digər yamaclarda enmə xüsusiyyətlərinə yaxşı bələd olan bələdçi müşayət edir. Heliski ilə məşğul olmaq üçün xizəkçilər müxtəlif meylliyə malik olan vəhşi ərazilərdə düşmə texnikasına malik olmalıdırlar. Təhlükəsizliyin təmin olunması məqsədilə hər bir xizəkçi uçqun sensorları, uçqun zondu, bel və d. lazımi avadanlıqlarla (uçqun təhlükəsi olduqda axtarış üçün) təhciz olunur.
Hal-hazırda heliski ilə məşğul olmaq üçün ən məhşur dağlıq ərazilər: Kanada, ABŞ (Alyaska), İslandiya, Qrenlandiya, Yeni Zelandiya, Nepal, Avropanın şimal əraziləri: Norveç, Finlandiya, İsveç, Alp dağlarının İsveçrə və Fransaya düşən hissəsi, Çili Andları, Qafqaz (Elbrus, Arxız, Krasnaya Polyana), Rusiya (Kamçatka) hesab olunur. 
Ekstremal turizmin hava növləri. Paraşütlə tullanma idman turizminin kifayət qədər təhlükəli növü hesab olunur və aşağıda sadalanan istiqamətlərin hər biri ciddi hazırklıq tələb edir. Paraşüt – bir obyektin atmosferə açıq bir mühitdə havanın qaldırma qüvvəsindən istifadə edərək yavaşca enməsini təmin edən vəsaitdir. B.e. 810-887-ci illər arasında yaşayan ərəb ixtiraçısı Abbas Qasım İbn Firnasın İspaniyanın Kordoba vilayətində paraşütə bənzər bir alətdən istifadə tarixi qeydlərdə mövcuddur. Çində də paraşütün ilk nümunələri istifadə edilmişdir. Leonardo Da Vinçinin paraşütlə əlaqədar şəkilləri mövcuddur.
[bookmark: _GoBack]Paraşütlə tullanmanın bir neçə istiqaməti mövcuddur. Klassik paraşütlə tullanmaiki tapşırığı özündə birləşdirir. Birincisi, dəqiqliyə görə tullanmalar: burada əsas məqsəd 3 sm ölçüyə malik olan hədəfə dəqiqliklə enmədir. İkincisi, sərbəst tullanış zamanı fiqur kompleksinin həyata keçirilməsidir. Bütün yarışlar vaxt məhdudiyyətinə malikdir. Bu idman növü çox konservativ olub, demək olar ki, uzun illərdir heç bir dəyişikliklərə uğramır və uzun müddət cilalanmış peşəkarlıq tələb edir. Qrupşəkilli akrobatika bir neçə paraşütçüdən ibarət olan komanda tərəfindən maksimal sayda müxtəlif fiqurların yaradılmasını özündə birləşdirir. Komanda heyətində paraşütçülərin klassik sayı 4 və ya 8 nəfərdir. Bundan əlavə 16 nəfərdən ibarət komandalar da mövcuddur. 4 nəfərdən ibarət qrup tullanış zamanı 30-a qədər fiqur yarada bilər. Gümbəzşəkilli akrobatikaartıq açılmış vəziyyətdə olan paraşüt gümbəzlərivasitəsilə fiqurların yaradılmasından ibarətdir. Məhz paraşüt idmanının digər növlərindən, əsas fəaliyyətin paraşütün açılmasından sonra həyata keçirilməsi (dəqiqliyə görə enmələr istisna) ilə də fərqlənir. Gümbəzşəkilli akrobatika fiqurları həyata keçirilərkən, paraşütlər digər idmançıların paraşütləri ilə bilavasitə əlaqəyə girir və bu da paraşütlərin bir-birinə ilişməsinə gətirib çıxarır. Ona görə də bu idman növü ilə məşğul olan idmançılara xüsusi avadanlıq tələb olunur. Bütün fiqurlar yaradıldıqdan sonra paraşütçülərin bir-birindən ayrılma və enməyə başlama məqamı gəlib çatır. Bu tapşırığın ən mürəkkəb və təhlükəli hissəsi hesab olunur. Əgər gümbəzlər bir-birinə ilişirsə, hətta gümbəzin ayrılma kilidlərinin işə salınması belə gümbəzləri bir-birindən ayıra bilmir. Bu vəziyyətdə əlavə paraşütün açılması da kifayət qədər təhlükəlidir. Bu, gümbəzşəkilli akrobatikanı paraşüt idman növləri arasında ən təhlükəlilərdən biri edir. Fristayl paraşüt idmanının nisbətən gənc növü olub, XXI əsrdə yaranmışdır. Onun əsas məğzini idmançı tərəfindən sərbəst düşmə zamanı müxtəlif fiqurların yaradılması təşkil edir. Burada paraşütçü tərəfindən həyata keçirilən fəndlərin gözəlliyi və mürəkkəbliyi və eləcə də havada çəkiliş həyata keçirən hava operatorunun məharəti nəzərə alınır. 
Fristayl paraşütlə tullanmanın nisbətən gənc növü olub, təxminən XXI əsrin əvvəllərində meydana gəlmişdir. Fristaylın əsas məqsədi idmançının sərbəst uçuş şəraitindəmüxtəlif fiqurlar göstərməsidir. Bu zaman idmançının özündən əlavə operator da iştirak edib bütün fiqurları kameraya çəkir. Sonradan uçuşun ilk anları münsiflər tərəfindən qiymətləndirilir. 
Skaysörfinq sərbəst uçuş zamanı xizək üzərində müxtəlif fiqurların yerinə yetirilməsidir. Xizəkçinin aerodinamikası uçuş zamanı xizəyin aerodinamikasında kəskin fərqləndiyinə görə bu tamamilə fərqli idman növü hesab olunur. Bütün elementlər sərbəst uçuş vəziyyətində həyata keçirildiyinə görə tullanışın qiymətləndirilməsi üçün hava operatoruna ehtiyac vardır, belə ki, münsiflər heyəti qiymətləndirməni videoyazı əsasında həyata keçirir. Beləliklə, komanda 2 nəfərdən – idmançı-xizəkçi və idman operatorundan ibarət olur. Qiymətləndirmə zamanı yalnış tullanışın ilk 50 saniyəsi nəzərə alınır. Bu zaman fiqurların yerinə yetirilmə peşəkarlığı və artistizm və eyni zamanda operator işinin keyfiyyəti nəzərə alınır.  
BASE-jumping(Building (bina), Antenna (antenna), Span (arakəsmə), Earth (yer))idman növünə müraciət edən idmançılara, öz sevdikləri işlə  - paraşütlə tullanmaqla məşğul olmaq üçün təyyarə və ya digər uçan texnika tələb olunmur. Bu idmançılar adətən liftlə, çox halda isə öz əlləri, ayaqları və alpinizm avadanlığı ilə kifayətənirlər. İdmançı-beyser hər hansı binanın (göydələnlər üstünlük təşkil edir), teleqüllənin, dağın və qayanın üzərinə çıxaraq ordan tullanış həyata keçirir. Hətta bu növün entuziastları belə bu növün hətta ekstremal idman növləri fonunda kifayət qədər təhlükəli olduğunu qeyd edirlər. 
Hava şarlarında uçuşlar sadə insanlara bir çox ölkələrdə keçirilən müxtəlif festivallarda əlçatan hesab olunur. Hava şarlarında uçuşların məsafəsi küləyin gücündən daha çox asılıdır. Küləyin orta sürəti zamanı bu məsafə 20-30 km təşkil edə bilər. Hava şarının enmə yeri də tamamilə meteoşəraitdən asılı olur. 
Paraplanerizm (Yamac paraşütü) yumşaq qanadlı planer olub, qanadı hava axını hesabına hava tutucuları ilə şişən uçuş aparatıdır. Qaldırıcı qüvvə qanad profilinin qarşıdan gələn havanı bürüməsi hesabına yaranır. Paraplanın irəli hərəkəti ağırlıq gücünün təsiri nəticəsində baş verir.Maili və yüksək bir təpəyə açıq olaraq sərilən paraplan pilotun qaçmağa başlaması ilə hava ilə dolur və pilotla birlikdə havaya qalxır. Uçuşların müddəti istifadə edilən vəsaitin növü və pilotun təcrübəsilə əlaqədar olaraq kilometrlərlə və ya saatlarla davam edə bilər. Tək adam ola biləcəyi kimi iki nəfərlik (tandem) qanadları da vardır.Paraşütdən fərqli olaraq paraplanerizm hava axınlarından istifadə etməklə qanadlar vasitəsilə əsl uçuşdur.Hündürlüyün seçilməsi zamanı pilotlar termiki və dinamik hava axınlarından istifadə edirlər.
İlk sınağı 1940-cı illərdə edilən paraplan günümüzə qədər bir çox dəyişikliyə uğramışdır ki, uçuş müddəti və təhlükəsizliyini artıran struktur inkişaf etmiştir.İlk paraplan sərbəst tullanma paraşütünə bənzəyirdi. Azərbaycanda Paraplanerçilik 2012-ci ildən etibarən inkişaf etməyə başlamışdır.2013-ci ildə Fairex (Azərbaycan Hava və Ekstremal İdman Növləri Federasiyası) dəstəyi ilə beynəlxalq paraplanerçilik festivalı keçirilmişdir.Azərbaycanda 2014-ci ildən bəri 31 may paraplanerçilər günü kimi qeyd olunur.
Paraseylinq (ing. Раrаsailing: paraşüt + yelkənin altında üzmə) istirahətin aktiv növüdür. Burada insan uzun qaytanın köməyi ilə hərəkət edən nəqliyyat vasitəsinə bərkidilir(adətən motorlu qayığa) və xüsusi paraşütün sayəsində havada süzür. Əgər TV mühərriki lazımınca güclüdürsə o zaman paraşütün altında eyni zamanda 2-3 nəfər ola bilər. Paraseylinq bir çox dünya kurortlarında məşhur əyləncə növlərindən sayılır. Kanat bərkidilməsində ilk paraşütü Pyer Marsel 1961-ci ildə hazırlamışdır. 1971-ci ildə isə Brian Qaskin Waterbird («Su quşu») adı altında ilk paraseyli (parasailinq üçün xüsusi paraşüt) icad etmişdir.
Paramotor (Motoparaplan) onu havaya qaldıran və səmada saxlaya bilən güc - qurğulu paraplandır. O paraplanın havada normal uçuşunu təmin etməli və paraplanın təyin olunmuş həddləri daxilində olmalıdır. Güc qurğusunun arxaya bağlanan hava pəri horizontal meydançadan uçuş üçün dartıcı qüvvə yaradır. Bir tərəfdən belə qurğu həm mürəkkəb, həm də ağırdır və dəyəri adi paraplandan daha qiymətlidir, lakin digər tərəfdən isə yüksələn hava axınından asılı olmaqdan qurtaracaqsınız. Siz külək və hava axınının apardığı yerə yox, istədiyiniz yerə uça biləcəksiniz.  
Deltaplanerizm dünyada get-gedə məhşurlaşan idman növləri sırasına daxildir. Bu gün dünyada təxminən 100 minəyaxın deltaplanerist vardır ki, onların da sayı get-gedə artır. Müasir aparatlar kifayət qədər dayanıqlı, möhkəm olduğuna görə onlarda uçuşlar yalnız hava şəraiti və pilotun təcrübəsi ilə əlaqədar olaraq məhdudlaşdırıla bilər. 
Ekstremal turizmin ekzotik növləri. Kosmik turizm, yəni Yer orbitinə səyahət – ekstremal turizmin ən bahalı və ekzotik növü hesab olunur. Hələ ki, kosmik turistlərin sayı kifayət qədər azdır. İlk kosmik turistlər ABŞ millioneri Dennis Tito və CAR vətəndaşı Mark Şattlvort olmuşlar. Onların hər biri Beynəlxalq kosmik stansiyada bir həftəlik uçuşa görə 20 mln. ABŞ dolları ödəmişdilər. 
Kosmik səyahətə olan maraqların çoxalması turoperatorların bu sahədə ciddi fəaliyyət göstərməsinə səbəb olmuşdur. Yaponiya Aeronavtika Assosiasiyası kosmik turizmin inkişaf problemlərinə dair tədqiqat qrupu yaratmışdır ki, bu tədqiqat qrupunun işində də elmi və ticarət təşkilatlarının 40-dan çox nümayəndələri iştirak etmişdir. Yaponlar dəfələrlə istifadə üçün turist raketinin konsepsiyasını hazırlayıblar. Belə ki, turist raketi – göyərtəsində 45-50 nəfər turist olmaqla 3 saatlıq kosmik uçuş reallaşdıracaq. Hər bir turist üçün bu uçuş 25 min ABŞ dollarına başa gələcəkdir. Yaponlar kosmosda turizm kompleksi (mehmanxana və müxtəlif mərkəzlər) yaratmaq fikrindədirlər.
Buzaltı balıqovu da ekstremal idman turizminə aiddir. Su anbarları, körfəzlər və iri göllərdə qış dövründə buzaltı balıqtutma təhlükəsi macəra sayılır. Buzaltı balıqovu həvəskarlarının sayı mln.-dan çoxdur və bu fəaliyyət qış dövründə turist firmaları tərəfindən təşkil olunur. Lakin özfəaliyyət formasında buzaltı balıqovu da geniş yayılmışdır. Özfəaliyyət formasında buzaltı balıqovu ciddi qadağalara məruz qalsa da, bəzi ekstremal-balıqçılar öz şəxsi minik avtomobillərində buz örtüyünə gəlirlər. 
Buzun sınması isə ekstremal-balıqçılar üçün ciddi təhlükə doğurur. Hətta onların kütləvi şəkildə həlak olması müşahidə olunur. Ekstremal-balıqçıların köməyinə çatmaq hava şəraitindən asılı olaraq çətindir. Xilasetmə işlərində Fövqaladə Hallar Nazirliyinin vertolyotları, buzqıran gəmiləri iştirak edir. Məsələn, 2005-ci ilin dekabrın sonlarında Ladoqa gölündə Knyajeno qəsəbəsinin (Leninqrad rayonunun Volxov rayonu) yaxınlığında 3 buz örtüyünın qırılması nəticəsində ekstremal-balıqçılar və 20 avtomobil qəzaya uğrayır. Xilasedicilər 2 buzqırılmağa çatıb bəzi balıqçılara kömək etmişlər. 3-cüyə isə çatmaq qeyri-mümkün olmuşdur. Belə hadisələr demək olar ki, hər il davam edir. Onlarla mübarizə aparmaq üçün yüksək cərimələrin tətbiqi həyata keçirilməlidir.
Kaytsörfinq taxta üzərində duran adamın çərpələngdən istifadə edərək sürət yığmasıdır. Kaytsörfinqlə həm dağlarda, həm düzənlik ərazilərdə məşğul olmaq olar ki, bunun üçün də əsas şərt küləyin olmasıdır. Bundan əlavə müxtəlif sahələr, hamar və nahamar ərazilərdə də bu idman növü ilə məşğul olmaq olar. Lakin kaytsörfinqin ən ekzotik növləri buz qatı ilə və qarla örtülmüş su hövzələridir. Həm də çay dərələri və göl ətrafı ərazilər adətən kifayət qədər küləkli olur. Hər mövsümə uyğunluğu çərpələngdən həm qışda, həm də yayda istifadə etmək mümkündür. Bəzi professionallar isə 100 m. uzunluğunda və 30 m. yüksəklikdə tullanışlar həyata keçirir. Kayt, küləyin sürətindən 2 dəfədən artıq sürət yığmaq imkanı verir.  
Cayloo-turizm ekstremal turizmin ən ekzotik növlərindən biri – köçəri həyat tərzinin bütün elementlərini özündə birləşdirən ibtidai qəbilədə yaşayışdır. Bu maraqlı turizm növü əsasən Orta Asiyada, Qırğızıstanda inkişaf etmişdir. Burada turistlərə çoban yurtasında odun sobasının ətrafında yerdə gecələmə, təzə qoyun əti və kumıs, eləcə də dağ və yaylaqlarda at belində gəzintilər təklif olunur. Bu turizm növü şəhər həyatından istirahət etmək üçün gözəl vasitə hesab olunur. 
Şimal və Cənub qütbünə turizm yaxın vaxtlarda həyata keçirilməyə başlamışdır. Hal-kazırda dünyanın bu ekzotik ərazilərini, eyni zamanda orada məskunlaşan canlıları, məsələn pinqvinləri görmək istəyənlərin sayı kifayət qədər çoxdur. 

